АЖРИМ
(жиноят ишини ярашув асосида тугатиш ҳақида)

2020 йил 8 февраль куни жиноят ишлари бўйича Олмазор туман судининг очиқ суд мажлиси ўз биносида бўлиб, раислик қилувчи З.Бобонов, судья ёрдамчиси Ш.Жалилов, тарафлардан Олмазор туман прокурорининг ёрдамчиси М.Шамсиев, гумон қилинувчи Э.Хусанбоев, жабрланувчи В.Рахимованинг иштирокида Хусанбоев Элёржон Бахтиёр ўғлига оид 
1-1008-2001/50-сонли ярашув тўғридаги иш кўриб чиқилди. Иш ҳужжатларига кўра:
Хусанбоев Элёржон Бахтиёр ўғли (Xusanboyev Elyorjon Baxtiyor o’g’li), 1996 йил 10 мартда Тошкент вилояти, Тошкент  туманида туғилган, ўзбек, Ўзбекистон фуқароси, маълумоти тўлиқсиз ўрта, ишсиз, бўйдоқ, судланмаган, Тошкент тумани, Чувалачи қишлоғи, Э.Нормирзаев кўчаси, 2-уйда яшайди,
Ўзбекистон Республикаси ЖК 266-моддасининг 1-қисмида назарда тутилган ижтимоий хавфли қилмишни содир қилганликда гумон қилинувчи сифатида ишда иштирок этишга жалб қилинган.
Суд, гумон қилинувчи ва жабрланувчининг кўрсатувларини эшитиб, уларнинг ярашув ҳақидаги аризаларини муҳокама қилиб, тарафларнинг фикрини тинглаб, қуйидагиларни

АНИҚЛАДИ:

Дастлабки тергов органи томонидан Э.Хусанбоев, 2020 йил 1 январь куни соат 11:30 ларда “Дамас” русумли 10T448EA давлат рақамли автомашинани Олмазор тумани, Келес йўли кўчасидан бошқариб кетишда, бошқарувни йўқотиб қўйиши натижасида, автомашинаси ағдарилиб кетиб, автомашина салонида йўловчи сифатида кетаётган В.Рахимованинг 
Суд-тиббий экспертизасининг 2020 йил 8 январдаги 78-Х-Пири-сонли хулосасига кўра ўртача оғир тан жароҳати олишига сабабчи бўлиб, ўзининг юқоридаги ҳаракатлари билан Ўзбекистон Республикаси ЖК 266-моддасининг 1-қисмида назарда тутилган ижтимоий хавфли қилмишни содир қилганликда гумон қилинувчи сифатида ишда иштирок этишга жалб қилинган.
Жабрланувчи В.Рахимова дастлабки тергов органига ариза билан мурожаат қилиб, гумон қилинувчи Э.Хусанбоев етказилган зарарни тўлиқ қоплаб, кечирим сўрагани, унга нисбатан даъвоси йўқлиги, у билан ярашгани сабабли Э.Хусанбоевга оид жиноят ишини ярашув асосида тугатишни сўраган.
Судда гумон қилинувчи Э.Хусанбоев, қилмишига тўлиқ иқрорлиги 
ва чин кўнгилдан пушаймонлиги, жабрланувчига етказилган зарарни тўлиқ қоплаб, у билан ўзаро ярашганини билдириб, ўзига оид жиноят ишини ярашув асосида тугатишни сўради.
Судда жабрланувчи В.Рахимова гумон қилинувчи Э.Хусанбоев ундан кечирим сўрагани, етказилган моддий ва маънавий зарарни тўлиқ қоплагани, унга нисбатан даъвоси йўқлиги, гумонланувчи билан ўзаро ярашгани, ярашув ихтиёрий бўлиб, хеч ким тазйиқ ўтказмагани, суд ярашувни тасдиқлаган тақдирда, мазкур иш бўйича иш юритишни қайта тиклаш тўғрисида илтимоснома бериш ҳуқуқини йўкотиши тушунарли эканини билдириб, Э.Хусанбоевга оид жиноят ишини ярашув асосида тугатишни сўради.
Ўзбекистон Республикаси ЖПК 84-моддасининг тўртинчи қисмида, жабрланувчи Жиноят кодексининг 661-моддасида назарда тутилган 
жиноятлар тўғрисидаги ишлар бўйича гумон қилинувчи, айбланувчи, судланувчи билан ярашган тақдирда жиноят иши ушбу Кодекснинг 
62-бобида белгиланган тартибда суд томонидан айблилик ҳақидаги масала 
ҳал қилинмасдан тугатилиши мумкинлиги кўрсатилган.
Шунга кўра суд, гумон қилинувчи Э.Хусанбоевга оид жиноят ишини Узбекистон Республикаси ЖПК 84-моддасининг 4-қисми ва ЖКнинг 
661-моддасига асосан, унинг айблилик ҳақидаги масалани ҳал қилмасдан туриб тугатишни лозим топади.
Юқоридагиларга кўра ва Ўзбекистон Республикаси ЖПКнинг 582- 583, 585-586-моддаларига қўлланиб, суд

АЖРИМ ҚИЛАДИ:

Ўзбекистон Республикаси ЖК 266-моддасининг 1-қисмида назарда тутилган ижтимоий хавфли қилмишни содир қилганликда гумон қилинувчи сифатида ишда иштирок этишга жалб қилинган Хусанбоев Элёржон Бахтиёр ўғли (Xusanboyev Elyorjon Baxtiyor o’g’li)га оид жиноят иши Узбекистон Республикаси ЖПК 84-моддасининг 4-қисми ва ЖКнинг 661-моддасига асосан, унинг айблилик ҳақидаги масала ҳал қилинмасдан туриб тугатилсин.
Иш буйича етказилган зарар қопланганлиги эътироф этилсин.
Ажримдан норози томонлар ўн сутка ичида хусусий тартибда шикоят 
ва протест келтиришлари мумкин.

Раислик қилувчи					имзо     			     З.Бобонов

